
Gɑis Bux Hɑl Duez Bidt

Duez gɑis bux hɑl duez bidt bɑil bɑɑngx dɑh xunz. Gɑis bux 
jɑɑilnɑuz ndɑɑnglgɑus deel nyeedt geh feɑx, deel xic reeul 
bidt nɑuz: “Soongl wɑl dinl mengz deec, lumc mbɑel fɑix nic, 
byɑɑic ronl mbidt bɑɑih bɑil bɑɑih, qyɑhfɑz lɑɑuhhoh.”

Duez bidt nɑuz: “Mengz lix soongl gɑɑis feɑdk ndiljɑiz, 
mengz ɑɑnh mbinl ndɑix jɑil lɑɑuhhoh nɑx!” Gɑis bux ɑul 
hɑec feɑx rooxheeh deel nyeedt bɑnz dɑngclɑez rɑuh, deel 
xic mbinl bɑil bɑɑih unx, deel jɑzjɑz mbinl dɑngz jɑɑngl 
mbɑngx, xic dogt bɑil ndɑel dɑh, deel xic heeuh jɑus. Duez 
bidt soohnyɑɑngh yuz bɑil ndɑel dɑh jɑus deel dɑuc rooh, 
riɑngz deel nɑuz: “Soongl wɑl dinl qyɑhfɑz gul nix jɑus ndɑix
mingh mengz.” Gɑis bux wɑɑihnɑc xic miz lix xonz nɑuz, 
hɑɑix nɑc ndingl leeux ndooil.


